
 
1436 

 

M ned sõngo 
 

 <Moore  >  

   
 Seb-gʋndã : 

 Knowing Allah 
  

 

 
 

 

Sẽn lεbga sebrã ne moorã: 

 Umar Bũnkũngu ne a Nuuh soore 

Seb-rεmsdã:  

A Huseeni wedraogo 

  



 
1436 

 

 

 عزيزي الإنسان
 

   
 

 معرف: الله. موعع: مج
 

 

 
 

 عمور بعنكعنغع   ونعح صعري ترجم:  

 حسين ويدراوغع مراجع: 

 

  



 

 

Book Title 
1 

 

M ned sõngo. 

M ned sõngo…..Mam gomda ne foo,  tɩ f yaa ned 

yĩng bala....f yaa kirist neda maa f yaa yahuuda, pa pak 

ye.....fo yaa buuzi, maa fo yaa hinduusi......bɩ f yaa rʋb 

tũuda, maa f pa kõ-sɩd ne Wẽnd belem......fo yaa Dĩin 

soaba, maa f yaa pa tar dĩin soaba (laic)…f yaa paga, 

maa f yaa rawo… 

M gomda ne fo, la m yẽsd ne fo, tɩ f yaa ned 

bala…rẽ rĩnga fo tol n yalsa ba raar a yembre n sok-f 

menga, yaa bõe yĩng tɩ fo kõt sɩda ne bumb ning fo sẽn 

kõt sɩd ne-wã…rẽ yĩnga fo tol n tagsame n ges yaa bõe 

yĩng tɩ fo tũus dĩin ning fo sẽn tũudã… 

 

F sã n yɩɩme n yaa kirist neda. 

Bɩɩblã 
fo sã n yɩɩme n yaa kirist neda…rẽ yĩnga fo 

tagsame n gese bõe n kɩt tɩ fo kõt sɩda tɩ ad a Zeezi sẽn 

yaa Sɩɩs-tɩ-maagã, yẽ la sor a yembr tãa sẽn tõe n tũ n 

paam tɩlgrsẽn  ka saabo…la rẽ yĩnga tɩlgr tũudame ne b 

sẽn na n sãr nabiyaamã sẽn yaa soabã! La rẽ yĩnga 

Soabã tara tʋlsem n na n maan yõ-basre sẽn na neb a 

taabã fãagryĩnga?…la sɩd-sɩda fo kõo sɩda tɩ fo Soabã 

pa a Yembre? la b yaa tãabo? Ba la biiga la vʋʋsem 

sõngo? yaa bõe tɩ bumba yembre wa yaa bumb a 

tãabo? la yaa ne sẽn zems ne Wend-do (Egliiz) bʋg 

loεεga? la yaa nẽng bʋg wεεngẽ?…la daliil yel kãng 

zug yaa bʋgo?…la rẽ yĩnga Lingiilãsɩd-sɩda yaa Wẽnd 

gomde?…la rẽ yĩnga a fãa gillã yaa Wẽndgoam bɩɩ?, la 

rẽ yĩng a sɩd yaa wa a sẽn da sigã?, a pa tedge ne 

paasgo maa boogre wakatã woglem pʋgẽ?…la yaaa Isa 

sõngdbã bʋg Gaf la a zʋgd n sõmb ne pʋgbo? la yaa 

bõe yĩnga? 

Rẽ yĩnga fo soka f menga sogs-kãeesã maa b 

sãndã?…rẽ poorẽ sẽn yõsga rẽ baoosg yaa wãn-wãna? 

la yaa bõe yĩnga?…la kirist ned ning sẽn tũuda Wẽnd 

doog a to sẽn pa fo nengẽ wã, yẽ soab yel yaa wãn-

wãna fo nengẽ? 

 

Rẽ yĩnga fo tagsame n bao…yell nins fo sẽn tõe n 

tũ n bãng yaa tẽeb bʋg n yaa sɩda la sõmb ne tũubu?… 

La yaa bõn-mak bʋse n sõngd yãmb t'y bãng 

rẽnda… la d tõe n zemsa taab rẽ zug wãn-wãna?  

 

La yaa foo sẽn kõ a sɩd ne Yahuudẽnde 

 
La yaa foo sẽn kõ asɩd ne Yahuudẽnde…rẽ yĩnga fo 

yãnsame n tagsesɩd-kũun-sõng yẽg yaa wãn-wãna? la 

yaa bõe tɩ yaa fo nengẽ bal la a be n pa be fo to wã 

nengẽ… 

Yaa bõe tɩ fo sɩd-kũuna yẽgrã yaa tɩ Wẽnd be a 

(Yahuuhu) maa a (ɭlwahiim) yaa foom f ye n so-a… la 

yaa bõe tɩ fo kõt sɩd ne-a tɩ fo yaool n loe n wãagame 

t’a tʋma tʋʋm-wẽna,la a kʋmdamehal sẽn sɩng ra-kãnga 

raare a beegrã yĩnga?…la rẽ yĩnga sẽn kʋmdala a maan 

nimsa la a bilemdẽ, yɩtaSoaba?…la ƒo sɩd-kũunatik yaa 

bʋgo?..la rẽ yĩnga Taooraatã yahuud-rãmbã sul fãa 

zems a taab a zug bɩɩ?…bas rẽnda, rẽ yĩnga b rag n 

zemsa taab Yahuud sẽn yaa soab bɩɩ?…rẽ yĩnga Soabã 

pʋlem-sõnga yaa ne Yahuud-rambã bala?…la yaa bõe 

yĩnga?…la sẽn yõsgd a foo, yahuud-rambã sul a taabẽ 

wã baoosg yaa wãn-wãna? la dĩin-rambã a taabã me 

baoosg yaa wãn-wãna? 

 

La yaa foo a Hinduusi. 

 

La yaa foo a Hinduusi…rẽ yĩnga fo maana bas-m-

yam, tɩ bumb sẽn yaa sẽn kẽed yamvʋɩɩmã gilgr pʋgẽ 

yaa yõyãlong-taabã?, (wa b sẽn mi n yet tɩ ned kiidame 

n le lebg n wawã…la rẽ yĩnga yel-kãnga sakda nebã 

fãa nengẽ?…la ned ning sẽn pa kõt sɩd ne-a wã yel yaa 

wãn-wãna?…rẽ yĩnga ned fãa sẽn tags bumb ninga n 

yaa so-sõngo, sẽn na mak ne sɩd-kũuna?…la fo gaf 

ning f sẽn yɩlgda wã, rẽ yĩng a tɩlg n yii paasg la 

boogre?… 

 

La yaa foom a sẽn kõt sɩd ne buuziimdu 
La yaa foom a sẽn kõt sɩd ne buuziimdu…sɩd la 

hakɩɩka fo tara bũmb sẽn wilgdi t’a buuza yaa Wẽnd 

biiga? la yẽ n na n fãag ninsaalbã n yi b sũ-saamsã la b 

toomã, la a tʋk b yel-wẽna gilli? la a na n lebg n 

waame n fãag Dũni wã n yi wẽenga la yel-wẽna? 

 

La yaa foo ned ning sẽn mamsd tɩ f 

pa kõt sɩd ne Soaba. 
 

La yaa foo ned ning sẽn mamsd tɩ f pa kõt sɩd ne 

Soaba, an a naand foo? An n yiis foo zaalem pʋgẽ tɩ f 

wa n bee? La yaa bõe yĩng la b naan foo? B roga foo, 

rẽ poorẽ,fo kiidame, rẽ poorẽ tɩ b yĩmd fo yelle…rẽ 

yĩnga fo nõng n na vʋɩɩmsa ne alhaal kãnga? Rẽnd yaa 

tɩlaɩ ne ned fãa t’a tar bũmb ning yẽ me sẽn tik n kõt 

sɩd ne…t’a lebg n togd be a wʋɩɩmã sor pʋgẽ, la a 

sɩndgd n get-a a yaεεs wakat la a kũum sasa. 

 

 

M ned sõngo. 

M ned sõngo… fo tara bas-m-yam wʋsgo ne fo sɩd-

kũuna?…fo miime tɩ yaa yẽnda la dĩin sẽn yaa 

sɩda?…la zẽng sẽn pa yẽ yaa zaalem?…la dĩin zẽms a 

taabã fãa tudgame?…fo segla f menga n na rɩk f yõorã 

n kõ hakɩɩk yĩnga?… la ne rẽ fãa…rẽ yĩnga fo yãnsame 

n ges neere tɩ hakɩɩka dĩin-ramb sẽn rat n ta bamb 24 

sẽn yaa vẽenega la loe-n-wãag kobs ka tεgse sẽn yaa 

kõbg toor-toore b sẽn tũud a tẽng-kãnga zugu?…Rẽ 

yĩnga fo miime tɩ Kirist nebẽ wã, bamb bala welg n 

yɩɩda buk 45 000…b fãa gillã yẽgemdame tɩ b fahma 

sɩd vẽenega n yɩɩd neb a taabã… 

 

Rẽ yĩnga fo miime tɩ ned fãa sẽn tar loe-n-wãag 

buud fãa yaa ned sẽn yaa Wẽndzoεt la sɩd soab wala 

foo???? La a loe-n-wãagã meluglame wala fo me loe-

n-wãagã sẽn lug to-to wã?…Rẽ yĩnga fo miime tɩ b 

karemda b gʋls-biisã b sẽn yɩlga wã ne bas-n-yam 

tεkẽ????  

La ad b tara padms sẽn tar pãnga…sɩd la hakɩɩka 

bamba rɩka yεl n maan tɩ yaa yel-soalma ne bamb 

makre la b yam pʋgẽ… b wʋmda b Soabã belem la A 

rãamdã…b tũud A sagellã sẽn pa tar to wã, tũudem 

tεkẽ, b vʋɩɩmã na yɩ neer yĩnga…b nong-A la nonglem 

ning sẽn pa tõe n bilgi…la b tõe n sõng b loεεga ne yĩ-

yẽegr ning buud fo me sẽn sõngd ne f loεεgã…tɩ foo ne 

a pa tar zems-n-taare, yel bεdã la yel baoongã fãa pʋgẽ 

ye… 

 

 

A fãa gillã pa tõe n tall sɩd ye, pa woto 

sɩda??????..... 

Yaa bumb makds bʋse, la yam-rambã sẽn zemsd 

taab a zugu? tɩ tõnd tõe dɩk b makr n paam bãngr ne 

dĩin sõngã sẽn yɩt  to-to…bɩ f reeg b sãnda… 

 

Kõ-sɩd-ne-Wẽnde: 

Yaa kõ sɩd ne Wẽnde: 

Ninsaal pa tõe n pa tar loεεg ye…a tõe n pʋdalame 

tɩ soaba, maa a pʋda bumb a to, sẽn yaa a soab fãa…la 

soabã tõe n yɩɩ tɩɩga, maa ãdga,  maa paga, maa sɩɩga, 

maa yɩ-n-yɩɩnda sẽn ta a yam…la sẽn yaa a soab fãa 

rẽndame t’a tar loεεg ne bũmb n pʋgd-a la a yɩlgd-a, n 

lebgdẽ n togd a nengẽ a vʋɩɩmã sor pʋgẽ, la a tõe n ki a 

yĩnga, yaa wãnde la tõnd sẽn boond tɩ tũudmã… 

La sã n yaa ne Soab ning sẽn yaa Sɩda, ad Yẽ yaa 

Naanda…n mi yεlã pʋsẽ…n mi sẽn solgã gilli…n yaa 

Tõod ne A sẽn dat fãa, la Yẽ kɩtdame tɩ yεlã yɩt wa A 

sẽn datã…yaa bʋʋd Mita, A pa maand bũmbu rẽndame 

tɩ yaa sẽn tar yõodo…yaa tẽeg-tɩrg soaba…la A tẽeg-

tɩrgã pʋgẽ la A sẽn kõt keoore, la A sɩbgdẽ…la a leb n 

yɩ n get ninsaalbã yelle…a kõ n toll n yɩ Soaba t’A sã n 

dag n naan-b-lame, la A bas-b woto…yaa rẽ yĩng la A 

sẽn tʋmsd Tẽntʋʋmbã b nengẽ wã, sẽn na yɩlẽ tɩ b 

vẽneg b sorã la b taas nebã, A sor ninga a tũud sẽn 

sõmb ne keoorã, tɩ sẽn bʋdga sõmb ne sɩbgre…la 

rẽndame tɩ keoorã tar zĩiga la yẽ me la Argεnã, la 

rẽndame tɩ sɩbgrã tar zĩiga, yẽ me la Bugmã maa 

Gεhannam…la A sã n pa tõog n kẽes-b zĩ-kãeesã b 

yiibã a yembrẽ, rẽnd A pa Soab ye… 

 

Yaa Diinã: 

D segd n paama vẽnegre sẽn kẽed ne diinã, bala yaa 

yẽ la dũni vʋɩɩmã no-kẽndre n leb n yaa sor n tʋgd 

laahre. La sɩf-ramb n be, tɩ yaa tɩlae tɩ diin-kãngã tall-a 

tɩ d yaool n tõe n yeel tɩ yẽ la diin ningã sẽn yaa somã 

wã. 

1-Sõmbame t’a pẽ ne ninsaal sẽn rog ne bũmb 

ninga sẽn yaa zʋgdo la nedemdo la ninsõmblem. 

2-Tablgo: sõmbame t’a yɩ dĩin sẽn tabe, yʋʋmã fãa 

la tẽmsã fãa la ninsaalbã kõbg toor-toorã fãa. 

 A pa sakd paasga, a pa sakd boogre, wala ned fãa 

sẽn rat to-to ye. 

3-Sõmbame tɩ dĩin-kãngã loeesã yɩ vẽenega, n tar 

vẽenem kũuni, sẽn vẽneg la sẽn solg pa be a pʋgẽ ye (a 

fãa gill yaa vẽenega), la pa baoodned tɩ kẽ sʋk me ye, 

la daiina me pa rɩkd ne yam-taar ye, la yaa ne daliil 

sõng sẽn kõt vẽenem. 

4-Dĩinã sõmb n gũbga vʋɩɩmã yεlã gilli la wakatã la 

zĩisã gilli, la a sõmbame me n sakd ne dũni la laahre 

sẽn manegd yĩnga la a payĩmd yõorã yell ye…. 

5-Diin-kãnga sõmb n gũu nebã vʋɩɩmã la b 

burkindã tɩ bu-kaleng pa be ye, la a leb n gũ b 

arzεksã…Ad Lɩslaoongã dĩinã zemsda ne ninsaal 

naanegã la a yalẽ wã (fitra), rẽnd yõs-taab pa be 

Lɩslaoongã diinã ne ninsaalã yalẽ wã (fitra) sʋk ye, la 

yaa rẽ yĩnga la a sẽn yaa rog-ne diinã. 

La Wẽnd (A naam yɩ wagell n zẽke) A naana 

ninsaala la A wilg a sor ning a sẽn na tũ wã, ne sẽn 

zems ne ninsaal yalẽ wã la sakd ne-a wã,la sor-kãnga la 

dĩina. 

La ned ning sẽn pa pʋga diin kanga a lʋɩta yirbg la 

sũ-weoog la yõ-weoogr pʋga. Tɩ pa gomd Laahr nangã 

ye. 

Lɩslaoongã diina loe-n-wãagsã yaa sẽn maneg n 

vẽnege, b pa tek a masaal rambã togsg ye,la rogl zaal 

ball la tʋʋm tood sẽn yaa tɩlae roglg ye,  

A pa yet me wala loees a taab nins sẽn yet: (loe n 

wãag, la fo yɩ zõanga) maa (kõ sɩda la f yaool n bang) 

maa (mum b nin a yiibu la f yaool n tũ-ma). 

La Lɩslaoongã pa tekd (yalsd) ne sũurã goam la 

yĩng-wʋmde, n tik b yiibã tɩ yaa yẽgre ne loe-n-wãag 

ye, la ad a tunugda a yεla ne vẽenem la vẽnẽgre sẽn yaa 

vẽenega, la bumb ninga yĩnga fo sã n bãnga f mikdame 

t’a sõmbame n sakd ne yam la yard sũyã. 

Rẽnd Kʋr-aan wagallã sẽn yaa Wẽnd Gafã la A 

Goam ning sẽn pa toeeme la pa tedge ne a sẽn 

kaʋʋssẽn na maan yʋʋmd kobsã fãa…la tẽensã yõs 

tabala rog-n-miksã (sivilisasõ)…a ket n yaa wa a sẽn 

siga...la a ket n peegd Lɩslammbã b dũni vʋɩɩma pʋgẽ la 

b Laahrã sor pʋgẽ… 

Kʋr-Aan wagallã sẽn kẽed ne sobendã wεεngẽ a 

wata ne daliil ramba sẽn yit bumb naandsẽ wã, la yõorẽ 

wã, la sẽn yit zamaan sẽn looge n wilgd Wẽnd belmã, 

la A Yemblmã la A sẽn pidã. La sẽn kẽed ne Yikrã 

wεεngẽ, A wilgda a sẽn tõe n yɩ wã ne ninsaal naangã, 

la saasã ne tẽngã naangã, la tẽngã vʋɩɩmsgo a kʋɩɩbã 

poorẽ, la A leb n wilgd A bʋʋdã minmã ne bʋ-tɩrg ning 

sẽn yaood manegd sẽn sõmbã, la maan wẽng soab 

namsgã. 

Lɩslaoongã diinã gũbga vʋɩɩmã weoo-vʋɩɩsã fãa n 

leb n yaa yol-yole, bala a sεgda ne ninssaldemrog-ne 

(fitra) ning Wẽnd sẽn naana n zems ne a bʋʋda. 

Rẽnd Lɩslaam pa be, rẽndame tɩ sɩdã tagms yaa 

vẽeneg ne-a, bala Dũni wã gill wilgdama tɩ Wẽnd yaa a 

Yembre(A naam zẽkyã), la bumb ning 

Tẽntʋʋmã(Pʋʋsg la Tɩlgr be a yĩnga) sẽn wa ne wã, 

wilgdalame t’a yaa sɩd soab n yaa nabiyaam, la pa solg 

a me tɩ sẽn yeela tɩ Wẽnd yaa tãab soaba (Ba la Ma la 

Vʋʋsem Sõngo) yaa zaalem soaba la menemda, la sẽn 

yeela tɩ Wẽnd yaame n pems sibrã rare a sẽn naan 

saasã la tẽngã poorẽ, t’a yaa kɩfre n yaa menemda, la 

rʋb-tũudbã kɩflemã la menengã pa soalga ye, la wẽng 

sẽn tʋg n yɩɩd bambã fãa, yaa sẽn kɩɩsd b Wẽnd belmã 

sẽn yaa mẽnemdeba. 

La ninsaal zɩ a yõorã la  a mẽngã hakɩɩka, la a pa mi 

bumb sẽn na n paam yẽ wakat sẽn wat ye, rẽ yĩnga tɩ 

ninsaal kong n pa tõe n maan sãrĩ ramb ye, la bʋʋd sẽn 

duumdi n segd zamaan fãa la zĩig fãa, la ad Naandã (A 

Naam yɩ Wagalle) Yẽ la Mita ne ninsaal naanegã 

hakɩɩka, la Yẽ ninmã n leb n gubgi ne bumb ning sẽn yɩ 

la sẽn yɩte, la sẽn na n yɩ. 

Rẽ n kɩt tɩ ninsaal pa tõe n wa ne bʋʋdo sẽn duumdi 

n yaa yol-yole n segd ne zamaan fãa la zĩig fãa, sã n pa 

mikame tɩ yaa b sẽn tʋma soaba, t’a yi a Soaba nengẽ. 

La sekda tõndo ne tõnd Lɩslaoongã Sãrĩ wã, a bʋʋ 

neb sẽn tar rog-n-mik toe-toya tẽms wʋsg pʋgẽ la 

zamaan ramb sẽn yõs taaba hal yʋʋmd kobse, la yel pa 

zĩndi rẽndame tɩ b yã yiib ziiga ne-a Sãrĩ-kãnga pʋga 

sẽn yaa vẽenega. 

La tõnd zamaan kãngã pʋgẽ sẽn yaa zamaan, sẽn 

kẽngd taoor tʋʋl-tʋʋlã, la tʋɩɩsg (fabrikasõ) sẽn pa to wã 

zamaanẽ, gomd kãngã maana (biisã) vẽnegdame wakat 

ning tõnd Sãrĩ wã sẽn Zĩndga mẽng tõnd zamaanã 

pʋgẽ, ne a nebã sẽn yaa valemsã fãa, bala Lɩslaoongã 

zemsda ne tʋlsmã…a tõe n kẽnga taoore tɩ boogr buud 

pa paam a yʋʋmd kobs pʋgẽ, n kel n pa, ne bumb ning 

a sẽn tara fãa n yaa vʋɩɩm sẽn tar pãnga la yol-yolã, ad 

yẽnda n kõ dũni wã ramba,  bʋʋd sẽn yɩɩd tiglgu la 

rũungu, la a Sãrĩ wã põsa Sãrĩ ramba fãa sẽn be tẽng-

gõngã zugu. 

 

Ning gomd-kãeesã tɩ yaa fo sɩngr zĩigẽ, la Kel n 

baoodẽ, tɩ f na n ta (bãnga) ne fo rog-ne wã, (fitra) la 

ne f sũurã, la ne f yamã,Soab ning sẽn yaa Belem 

Naaba, n yaa Naanda, sẽn yaa a Yembrã, n yaa bumbã 

fãa Naandã. bala fo baooda Dĩin ninga sẽn na tees foo 

la a wilgd foo f Soabã. 

